Նախագիծ
-------------------

Արձանագրային
«Բարձրագույն և հետբուհական մասնագիտական կրթության մասին» 
Հայաստանի Հան​րապետության օրենքում լրացում կատարելու մասին» 
Հայաստանի Հանրապետության օրենքի նախագծի վերաբերյալ Հայաստանի Հանրապետության կառավարության եզրակացության նախագծի մասին 

--------------------------------------------------------------------------------------- 

Հավանություն տալ «Բարձրագույն և հետբուհական մասնագիտական կրթության մասին» Հայաստանի Հան​րապետության օրենքում լրացում կատարելու մասին» Հայաստանի Հանրապետության օրենքի նախագծի վերաբերյալ Հայաստանի Հանրապետության կառավարության եզրակացության նախագծին և այն սահմանված կարգով ներկայացնել Հայաստանի Հանրապետության Ազգային ժողով: 

Ա. Աշոտյան

Ամալյա Ենգոյան


-----------------------------  «     » հուլիսի 2013 թ.

Աստղիկ Միրզախանյան

-----------------------------  «     » հուլիսի 2013 թ.

Արթուր Սարգսյան


-----------------------------  «     » հուլիսի 2013 թ.
Հայաստանի Հանրապետության 
Ազգային ժողովի նախագահ
պարոն Հովիկ Աբրահամյանին 
Հարգելի պարոն Աբրահամյան

Ձեզ ենք ներկայացնում Հայաստանի Հանրապետության կառավարության եզրակա​ցու​թյու​նը Հայաստանի Հանրապետության Ազգային Ժողովի պատգամավորներ Հեղինե Բիշարյանի և Հովհաննես Մարգարյանի՝ օրենսդրական նախա​ձեռ​նու​թյան կարգով ներկա​յաց​րած «Բարձրագույն և հետբուհական մասնագիտական կրթության մասին» Հայաստանի Հան​րապետության օրենքում լրացում կատարելու մասին» (Պ-291-24.06.2013-ԳԿ-010/0) Հայաստանի Հանրապետության օրենքի նա​​խագծի վե​րա​բեր​յալ:

Ներկայացված օրենքի նախագիծը համահունչ է 2013 թվականի մայիսի 23-ին Հայաստանի Հանրապետության Ազգային ժողովի հավանությանն արժանացած Հայաստանի Հանրապետության կառավարության ծրագրի` 3.4.3. «Կրթությունը և գիտությունը» ենթամասին, որը նախատեսում է բուհերում ուսման վարձի վերին շեմի սահմանում: 
Այնուամենայնիվ հայտնում ենք, որ մինչ բուհերում ուսման վարձի վերին շեմի սահմանման համար համապատասխան իրավական դաշտի ստեղծումը, անհրաժեշտություն կա նաև ուսումնասիրել միջազգային փորձը: Ուստի նախագծի հեղինակներին առաջարկում ենք միասին քննարկել առկա խնդիրները` համապարփակ լուծում ապահովող նախագիծ մշակելու նպատակով:
Միաժամանակ հայտնում ենք, որ, ներկայացված օրենքի նախագիծը Հա​յաս​տա​նի Հան​​​րա​պե​​տու​թյան Ազ​գային ժողովում քննարկելիս, հարակից զեկուց​մամբ հանդես կգա Հա​​յաս​տանի Հան​​րա​պետության կրթության և գիտության նախարար Ա. Աշոտյանը:

Կից ներ​կա​յաց​վող փաստաթղթերում տրվում է օրենքի նախագծի կարգավոր​ման ազ​դե​ցու​թյան գնահատականը:

Հարգանքով`
Տիգրան Սարգսյան
ՆԱԽԱԳԻԾ

Պ-291-24.06.2013-ԳԿ-010/0

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

«ԲԱՐՁՐԱԳՈՒՅՆ ԵՎ ՀԵՏԲՈՒՀԱԿԱՆ ՄԱՍՆԱԳԻՏԱԿԱՆ ԿՐԹՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հոդված 1. «Բարձրագույն եւ հետբուհական մասնագիտական կրթության մասին» Հայաստանի Հանրապետության 2004թվականի դեկտեմբերի 14-ի ՀՕ-62-ն օրենքի (այսուհետ՝ օրենք) 5-րդ հոդվածը լրացնել նոր 4-րդ մասով, հետեւյալ բովանդակությամբ՝ «4. ըստ մասնագիտությունների ուսանողական վարձավճարների վերին շեմի սահմանում»:

Հոդված 2 . Սույն օրենքը ուժի մեջ է մտնում 2013-2014 ուսումնական տարում: 
 

ՀԻՄՆԱՎՈՐՈՒՄ

«ԲԱՐՁՐԱԳՈՒՆ  ԵՎ ՀԵՏԲՈՒՀԱԿԱՆ ՄԱՍՆԱԳԻՏԱԿԱՆ ԿՐԹՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ  ԿԱՏԱՐԵԼՈՒ ՄԱՍԻՆ ՕՐԵՆՔԻ ՆԱԽԱԳԾԻ

Նախագծի  ընդունումը  պայմանավորված  է  Հայաստանի Հանրապետության  կառավարության ծրագրում ամրագրված  ուսման  վարձավճարների վերին շեմը սահմանելու սկզբունքով:

Ներկայացված  նախագծի ընդունումը հնարավորություն կտա հնարավորինս նվազեցնել տարբեր կրթական հաստատություններում միեւնույն մասնագիտությունների  համար սահմանված ուսման վարձավճարների էական տարբերությունները, միեւնույն ժամանակ լիազոր մարմինը` ՀՀ գիտության եւ կրթության նախարարությունը, նկատի ունենալով երկրում գործող նվազագույն աշխատավարձի չափը եւ սոցիալական վիճակը, հնարավորթյուն կունենա  սահմանելու ուսանողական վարձավճարների կանխատեսելի եւ մատչելի  վերին շեմ: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
Օ Ր Ե Ն Ք Ը

Ընդունված է 2004 թվականի դեկտեմբերի 14-ին
ԲԱՐՁՐԱԳՈՒՅՆ ԵՎ ՀԵՏԲՈՒՀԱԿԱՆ ՄԱՍՆԱԳԻՏԱԿԱՆ ԿՐԹՈՒԹՅԱՆ ՄԱՍԻՆ
	Հոդված 5.
	Բարձրագույն և հետբուհական մասնագիտական կրթության բնագավառում պետական քաղաքականության խնդիրները


1. Հայաստանի Հանրապետությունում բարձրագույն և հետբուհական մասնագիտական կրթության բնագավառում պետական քաղաքականության խնդիրներն են`

1) բարձրագույն և հետբուհական կրթության որակի ապահովումը.

2) պետության համար առաջնային և կարևորություն ներկայացնող բնագավառներում, ինչպես նաև սահմանամերձ կամ բարձրլեռնային բնակավայրերում մասնագետների պատրաստմանն աջակցելը.

3) միջազգային գիտակրթական համագործակցության զարգացմանը և դրա ինտեգրմանը նպաստելը.

4) բարձրագույն և հետբուհական մասնագիտական կրթության համակարգի զարգացումը և մրցունակության բարձրացումը միջազգային ասպարեզում.

5) Հայաստանի Հանրապետության բարձրագույն և հետբուհական մասնագիտական կրթության համակարգում ուսուցման որակի ներքին (ներբուհական) ու արտաքին գնահատման և հավատարմագրման միջազգային (եվրոպական) չափանիշների ներդրումը.

6) հավատարմագրված բարձրագույն ուսումնական հաստատությունների իրավահավասարության ապահովումը՝ անկախ սեփականության ձևից:

2. Պետությունն ապահովում է բարձրագույն և հետբուհական մասնագիտական կրթության զարգացում հետևյալ ձևերով.

1) անցում բարձրագույն կրթության որակավորման երկաստիճան համակարգի.

2) հետբուհական կրթության համակարգի կատարելագործում.

3) կրթության զարգացման պետական ծրագրերի մշակում և իրականացում.

4) կրթական ծրագրերի համապատասխանեցում աշխատանքային շուկայի պահանջներին.

5) պետության պահանջներին համապատասխան` բարձրագույն և հետբուհական մասնագիտական կրթական ծրագրեր իրականացնող ուսումնական հաստատություններին և դրանցում սովորողներին ֆինանսական աջակցության ապահովում.

6) օրենքով սահմանված կարգով բարձրագույն և հետբուհական մասնագիտական կրթության համակարգի ուսանողներին և ասպիրանտներին պետական ֆինանսական օժանդակություն (կրթաթոշակներ, ուսման վարձի փոխհատուցում (լրիվ և մասնակի (զեղչ), կրթական դրամաշնորհներ, վարկեր).

7) բարձրագույն և հետբուհական մասնագիտական կրթության համակարգում գիտելիքների ստուգման և որակի գնահատման, ուսուցման կազմակերպման նոր ձևերի, ներառյալ՝ կրեդիտային համակարգի ներդրում.

8) կրթական նոր հայեցակարգերի և տեխնոլոգիաների ներդրում` զարգացում ապահովելու նպատակով.

9) բարձրագույն ուսումնական հաստատություններում գիտության և կրթության ինտեգրման ապահովում, գիտահետազոտական ստորաբաժանումների կազմակերպում:

3. Պետությունը Հայաստանի Հանրապետության քաղաքացիներին երաշխավորում է պետական բարձրագույնուսումնական հաստատություններում մրցութային հիմունքներով բարձրագույն և հետբուհական մասնագիտական անվճար կրթություն ստանալու իրավունք: Հայաստանի Հանրապետության երկքաղաքացիները բարձրագույնուսումնական հաստատություններ ընդունվում են Հայաստանի Հանրապետության քաղաքացիների կամ օտարերկրացիների համար Հայաստանի Հանրապետության կառավարության սահմանած պայմաններով` իրենց ընտրությամբ:

Ըստ մասնագիտությունների հավատարմագրված կրթական ծրագրեր ունեցող ոչ պետական բարձրագույնուսումնական հաստատություններում մրցութային հիմունքներով կարող է իրականացվել բարձրագույն և հետբուհական մասնագիտական անվճար կրթություն` պետության կողմից ուսանողական նպաստների ձևով ուսման վճարի լրիվ փոխհատուցմամբ:

Պետությունը սահմանամերձ կամ բարձրլեռնային բնակավայրերում հաշվառված և վերջին ութ տարում մշտապես բնակվող Հայաստանի Հանրապետության քաղաքացիների համար երաշխավորում է պետական բարձրագույնուսումնական հաստատություններում մրցութային կարգով՝ անվճար բարձրագույն կրթություն ստանալու իրավունք: Այս դեպքում մրցութային ընդունելությունն իրականացվում է ընդհանուր մրցույթից առանձնացված կարգով, որը սահմանում է Հայաստանի Հանրապետության կառավարությունը:

